
ABSTRAK

MindGuide ialah sebuah sistem sokongan kesihatan mental berasaskan web yang dibangunkan
khusus untuk pelajar Universiti Kebangsaan Malaysia (UKM). Sistem ini dibina bagi
membantu pelajar mengurus tahap tekanan yang dialami akibat beban akademik, isu sosial dan
cabaran peribadi. Masalah utama yang ingin diselesaikan ialah kekurangan akses awal kepada
sokongan mental, kesukaran mendapatkan bantuan fizikal di pusat kaunseling, serta ketiadaan
sistem digital yang mampu memantau dan memberi respons awal terhadap tahap stres pelajar.
Sebagai penyelesaian, sistem ini menyediakan modul penilaian tahap stres yang berfungsi
secara automatik untuk menilai tekanan pelajar melalui soal selidik. Berdasarkan keputusan,
pelajar akan diberikan cadangan modul pengurusan stres seperti video, pdf atau rakaman
ceramah. MindGuide juga membolehkan pelajar menempah sesi kaunseling secara atas talian
dengan memilih tarikh, masa, dan jenis sesi, manakala kaunselor yang ditetapkan secara
automatik boleh menerima atau menolak temujanji dan mengurus kandungan modul. Dari sudut
pembangunan, sistem ini dibangunkan menggunakan PHP, MySQL, HTML, CSS dan Bootstrap
dengan antara muka mesra pengguna, manakala proses pengujian dijalankan menggunakan
teknik pengujian kotak hitam dan Ujian Penerimaan Pengguna (UAT). Hasil akhir daripada
pembangunan ini ialah sebuah platform yang stabil, responsif dan berfungsi penuh, yang bukan
sahaja memudahkan pelajar mengakses sokongan kesihatan mental, malah turut membantu

kaunselor dan pentadbir mengurus sistem dengan lebih efisien dan sistematik.

ABSTRACT

MindGuide is a web-based mental health support system developed specifically for students at
Universiti Kebangsaan Malaysia (UKM). The system aims to assist students in managing stress
caused by academic pressure, social challenges, and personal issues. The main problem

addressed is the limited early access to mental health support due to time constraints, low

awareness, and the lack of an integrated digital platform. To overcome this, MindGuide
provides an automated stress level assessment module using structured questionnaires. Based
on the results, students are given appropriate suggestions and access to stress management
modules, including videos, PDFs, and recorded talks. The system also allows students to book
counseling sessions online by selecting the date, time, and type of session (online or face-to-
face), while the system automatically assigns available counselors. Counselors can manage and
respond to appointment requests, as well as upload stress management materials. The system
was developed using PHP, MySQL, HTML, CSS, and Bootstrap, focusing on a user-friendly
interface. It was tested using Black Box Testing and User Acceptance Testing (UAT) in a local
development environment. The final output is a fully functional, interactive, and responsive
platform that supports students in accessing mental health resources easily while helping
counselors and administrators manage the system more efficiently. MindGuide is expected to
improve mental health awareness, encourage help-seeking behavior, and contribute to building

a healthier emotional and psychological environment within UKM.

1.0 PENGENALAN

Dalam era digital masa kini, isu kesihatan mental dalam kalangan pelajar institusi
pengajian tinggi semakin mendapat perhatian, sejajar dengan peningkatan tekanan
akademik; sosial dan emosi yang dihadapi oleh pelajar. Kajian menunjukkan bahawa
ramai pelajar berdepan dengan tahap stres yang tinggi namun tidak mendapatkan
bantuan profesional atas faktor seperti kekangan masa, kekangan fizikal, dan kurangnya
kesedaran terhadap kepentingan kesejahteraan mental (Rahman et al., 2023). Keadaan
ini menimbulkan keperluan untuk penyelesaian digital yang mesra pengguna, mudah

diakses, dan selamat bagi menyokong kesejahteraan mental pelajar secara proaktif.

Salah satu pendekatan yang semakin relevan ialah penggunaan sistem digital
yang berasaskan web untuk menyediakan bantuan kesihatan mental secara dalam talian.
Sehubungan itu, kajian ini mencadangkan pembangunan sebuah sistem sokongan
kesihatan mental yang dinamakan MindGuide, yang direka khusus untuk pelajar
Universiti Kebangsaan Malaysia (UKM). Sistem MindGuide menyediakan pelbagai ciri
penting seperti penilaian tahap stres secara kendiri, modul interaktif pengurusan stres,

serta fungsi tempahan sesi kaunseling secara dalam talian. Sistem ini juga menyediakan

antara muka khas untuk kaunselor, yang membolehkan mereka memantau tahap
tekanan pelajar dan memberikan sokongan bersesuaian berdasarkan data yang

dikumpul.

Tambahan pula, sistem MindGuide dibangunkan menggunakan teknologi seperti
PHP, MySQL, HTML, CSS dan Bootstrap untuk memastikan kestabilan sistem,
keselamatan data serta pengalaman pengguna yang lancar. Penekanan juga diberikan
terhadap reka bentuk antara muka mesra pengguna agar pelajar dapat mengakses
bantuan psikologi dengan mudah dan selesa. Dengan adanya sistem MindGuide,
diharapkan pelajar dapat menangani tekanan emosi dengan lebih berkesan,
meningkatkan kesedaran tentang pentingnya kesihatan mental, serta mewujudkan

persekitaran pembelajaran yang lebih sihat dan seimbang.

2.0 KAJIAN LITERATUR

i.  Kesihatan Mental dan Pelajar Institusi Pengajian Tinggi (IPT)

Kesihatan mental merupakan aspek penting dalam kesejahteraan pelajar IPT
yang sering berdepan dengan tekanan akademik, sosial dan peribadi. Menurut
Kajian Kesihatan dan Morbiditi Kebangsaan (NHMS) 2019, peratusan remaja
yang mengalami masalah kesihatan mental meningkat setiap tahun, dengan
pelajar universiti antara kumpulan berisiko tinggi (Kementerian Kesihatan
Malaysia, 2019). Kajian oleh Ibrahim et al. (2014) mendapati bahawa tekanan
akademik, kesunyian dan kekangan kewangan merupakan faktor utama
penyumbang kepada kebimbangan dan kemurungan dalam kalangan pelajar
universiti. Justeru, intervensi awal dan sistem sokongan kesihatan mental yang
berstruktur amat penting bagi membantu pelajar mengurus tekanan secara

efektif dan mengelakkan gangguan mental yang lebih serius.

ii.  Pendekatan Digital dalam Sokongan Kesihatan Mental

Perkembangan teknologi maklumat telah membawa kepada penggunaan
platform digital seperti laman web, aplikasi mudah alih dan sistem berasaskan

web dalam menangani isu kesihatan mental. Menurut Mohr et al. (2017), sistem

sokongan kesihatan mental berasaskan digital mampu mengatasi kekangan
seperti stigma, kekurangan kaunselor, dan masalah capaian lokasi. Sistem
seperti MindGuide memberi peluang kepada pelajar untuk membuat penilaian
kendiri tahap tekanan, mengakses modul pengurusan stres, serta membuat
tempahan temujanji dengan kaunselor tanpa tekanan sosial. Kajian oleh Farrer
et al. (2013) menunjukkan bahawa penggunaan platform digital meningkatkan

kebarangkalian pelajar mendapatkan sokongan awal secara rahsia dan fleksibel.

Penilaian Tahap Tekanan dan Intervensi Berdasarkan Data

Penilaian tahap tekanan secara sistematik membolehkan pengesanan awal
terhadap pelajar yang berisiko tinggi mengalami gangguan mental. Menurut
Cohen et al. (1983), skala tekanan seperti Perceived Stress Scale (PSS) berkesan
dalam mengenal pasti tahap tekanan individu berdasarkan persepsi kendiri.
Dalam konteks platform MindGuide, keputusan penilaian digunakan untuk
mengarahkan pelajar kepada modul yang sesuai, selaras dengan pendekatan
perubatan pencegahan. Tambahan pula, kajian oleh Liu et al. (2020)
menyarankan bahawa sistem yang mengintegrasikan data penilaian stres dengan
cadangan intervensi. digital meningkatkan keberkesanan pengurusan tekanan

dalam kalangan pengguna.

Pengurusan Stres Berasaskan Modul Interaktif

Pengurusan stres melalui modul interaktif merupakan pendekatan pendidikan
kesithatan yang memberi panduan langkah demi langkah untuk membantu
individu mengawal tekanan. Menurut Lazarus dan Folkman (1984), strategi
seperti relaksasi pernafasan, penulisan jurnal, dan teknik kognitif boleh
mengurangkan beban emosi jika diamalkan secara berterusan. Kajian oleh
Villani et al. (2018) menunjukkan bahawa penggunaan modul digital yang
mengandungi video panduan, grafik interaktif dan latihan kendiri memberi
kesan positif terhadap kesejahteraan psikologi pelajar. Justeru, MindGuide

menyediakan modul pengurusan stres yang mesra pengguna dan boleh diakses

pada bila-bila masa sebagai sokongan jangka panjang terhadap kesihatan mental

pelajar UKM.

3.0 METODOLOGI KAJIAN

Projek sistem MindGuide menggunakan Model Air Terjun (Waterfall) sebagai
pendekatan dalam proses pembangunan sistem. Model ini dipilih kerana ia menawarkan
struktur pembangunan yang teratur, mudah difahami dan sesuai untuk projek sistem
maklumat berskala sederhana. Model Air Terjun mengandungi lima fasa utama yang
dilaksanakan secara berurutan iaitu: Perancangan, Analisis, Reka Bentuk, Implementasi

dan Pengujian.

Dalam fasa perancangan, maklumat keperluan sistem diperoleh melalui analisis
keperluan pengguna. Fasa ini juga menetapkan skop dan objektif sistem. Fasa analisis
melibatkan kajian terhadap masalah yang dihadapi pelajar dalam mengakses sokongan
mental dan menentukan fungsi utama sistem seperti penilaian stres dan tempahan
kaunseling. Fasa reka bentuk memberi fokus kepada pembangunan antara muka
pengguna (UI) dan aliran sistem yang mesra pengguna. Antara reka bentuk yang
dilibatkan termasuk struktur pangkalan data, susun atur laman dan pengalaman

pengguna (UX).

Seterusnya, fasa implementasi melibatkan penulisan kod dan pengintegrasian
sistem menggunakan PHP, MySQL dan Bootstrap dalam persekitaran Sublime Text
serta XAMPP sebagai pelayan tempatan. Akhir sekali, fasa pengujian dilaksanakan
untuk memastikan sistem berfungsi mengikut keperluan. Teknik pengujian kotak hitam
dan Ujian Penerimaan Pengguna (UAT) digunakan untuk mengenal pasti sebarang ralat
dan memastikan kebolehgunaan sistem oleh pelajar dan kaunselor. Model ini
memastikan setiap fasa diselesaikan dengan teliti sebelum bergerak ke fasa seterusnya

bagi menghasilkan sistem yang berkualiti dan stabil.

Rajah 3.1 Model Air Terjun

4.0 KEPUTUSAN DAN PERBINCANGAN

Antara muka sistem merupakan bahagian paparan sistem MindGuide yang berinteraksi
secara langsung dengan pengguna. Pelbagai fungsi utama seperti penilaian tahap stres,
tempahan temujanji, modul pengurusan stres, dan pengurusan akaun telah dimasukkan
ke dalam antara muka sistem bagi memudahkan pengguna berinteraksi dengan sistem
dengan lebih efisien. Reka bentuk antara muka yang mesra pengguna dan tersusun
memainkan peranan penting dalam menarik minat pelajar dan kaunselor untuk
menggunakan sistem ini. Berikut adalah antara muka sistem MindGuide yang telah
berjaya dibangunkan sepanjang proses pembangunan projek ini. Berikut merupakan
antara muka sistem MindGuide yang telah berjaya dibangunkan sepanjang proses

pembangunan projek ini, berserta nama rajah bagi setiap antara muka yang ditunjukkan.

Rajah 4.2 Antara Muka Log Masuk Pengguna Sistem

4.1 Pelaksanaan Pengujian

Pelaksanaan pengujian sistem MindGuide dilakukan selepas fasa pembangunan modul
selesai. Ujian dijalankan dalam persekitaran pembangunan menggunakan XAMPP
(localhost) dan pelayar web Google Chrome. Semua pengujian dilakukan secara
manual berdasarkan reka bentuk kes ujian yang telah disediakan. Pelajar yang bertindak
sebagai pengguna akhir telah dipilih untuk menjalankan ujian bagi fungsi-fungsi utama
sistem, manakala seorang pensyarah bertindak sebagai pengguna bagi peranan

kaunselor.

Antara fungsi yang diuji termasuk pendaftaran pelajar, log masuk, menjawab
penilaian tahap stres, redirect automatik jika stres tinggi, tempahan sesi kaunseling,
tetapan kaunselor secara automatik, penerimaan/penolakan temujanji oleh kaunselor,
serta paparan status temujanji dalam menu notifikasi. Fungsi-fungsi khas kaunselor
seperti log masuk kali pertama dan tukar kata laluan serta muat naik modul pengurusan

stres turut diuji.

Pengujian dilaksanakan dua kali bagi setiap fungsi untuk memastikan kestabilan
dan ketekalan sistem. Semua keputusan ujian direkodkan dan dibandingkan dengan
output yang dijangka untuk menentukan status Lulus atau Gagal. Keseluruhannya,
sistem berfungsi dengan baik, dan sebarang ralat kecil telah diperbetulkan semasa

proses ujian.

5.0 KESIMPULAN

Secara keseluruhan, sistem MindGuide telah berjaya dibangunkan dan memenuhi
objektif utama projek, iaitu menyediakan satu platform digital untuk menyokong
kesihatan mental pelajar UKM. Melalui fungsi penilaian stres, modul pengurusan stres,
serta tempahan temujanji bersama kaunselor, pelajar kini dapat mengenal pasti dan
mengurus tahap stres mereka dengan lebih mudah dan berkesan.Sistem ini juga
memberi peluang kepada pelajar untuk lebih mengenali dan menerokai perkhidmatan
Unit Kaunseling UKM secara dalam talian tanpa perlu hadir secara fizikal. Dengan

adanya MindGuide, diharapkan kesedaran pelajar terhadap kepentingan kesihatan

mental akan meningkat, sekaligus membantu mengurangkan tekanan emosi dalam

kalangan pelajar UKM.

5.1 Kekuatan Sistem

Aplikasi MindGuide mempunyai beberapa kelebihan berbanding sistem lain yang

terdapat di pasaran. Antara kekuatan utama sistem ini ialah:

1.

1l

1il.

v.

Aplikasi dibangunkan sepenuhnya dalam Bahasa Melayu, yang merupakan
bahasa utama di Malaysia. Ini memudahkan pelajar dari pelbagai kaum dan latar
belakang untuk memahami kandungan dan menggunakan sistem tanpa halangan

bahasa.

Aplikasi ini menyediakan fungsi penilaian tahap stres melalui soal selidik yang
dibangunkan berdasarkan . skala penilaian stres yang sesuai. Fungsi ini
membantu pengguna mengenal pasti tahap stres mereka secara kendiri dengan

keputusan yang dipaparkan secara automatik.

Modul pengurusan stres yang dibangunkan oleh kaunselor dapat diakses oleh
pelajar pada bila-bila masa. Ini memberi sokongan kendiri kepada pelajar
melalui bahan seperti artikel, video, atau panduan yang berkaitan dengan

pengurusan stres harian.

Fungsi tempahan temujanji bersama kaunselor yang disediakan dalam sistem ini
membolehkan pelajar membuat tempahan sesi kaunseling secara atas talian

dengan lebih mudah dan tersusun, tanpa perlu hadir ke pejabat fizikal.

Reka bentuk antaramuka sistem yang mesra pengguna dan responsif
memudahkan pelajar untuk menavigasi sistem tanpa kekeliruan. Susun atur
menu yang jelas serta penggunaan ikon dan warna yang sesuai membantu

menarik minat pengguna.

Sistem ini juga dibangunkan menggunakan teknologi PHP, MySQL, dan
Bootstrap, yang menjadikannya ringan dan boleh diakses melalui pelayar web

tanpa memerlukan pemasangan aplikasi tambahan.

5.2 Kekangan Sistem

Setiap aplikasi mempunyai kekangan tersendiri yang boleh ditambah baik dari semasa

ke semasa. Bagi sistem MindGuide, kekangan yang dikenalpasti adalah seperti berikut:

1.

il.

Fungsi notifikasi hanya dipaparkan selepas pelajar log masuk ke dalam sistem.
Ini mungkin menyebabkan pelajar terlepas maklumat penting sekiranya mereka
tidak log masuk secara berkala. Fungsi notifikasi masa nyata atau peringatan
melalui e-mel atau sistem pesanan boleh dipertimbangkan untuk masa akan

datang.

Semasa proses tempahan temujanji kaunseling, sistem tidak membenarkan
pelajar memilih kaunselor secara spesifik. Buat masa ini, pelajar akan diberikan
kaunselor secara rawak, dan ini mungkin tidak sesuai bagi pelajar yang ingin

berbincang dengan kaunselor tertentu mengikut jantina atau kepakaran.

5.3 Cadangan Penambahbaikan

Berdasarkan maklum balas yang diperoleh daripada pengguna semasa proses pengujian

sistem MindGuide, terdapat beberapa kelemahan kecil yang boleh diperbaiki bagi

meningkatkan kualiti dan keberkesanan sistem ini. Antara cadangan penambahbaikan

yang boleh dipertimbangkan ialah:

L.

11

Meningkatkan fungsi notifikasi sistem dengan menyediakan peringatan
automatik melalui e-mel atau popup, supaya pelajar tidak terlepas maklumat

penting walaupun tidak log masuk ke sistem secara kerap.

Menyediakan pilithan pemilihan kaunselor semasa tempahan temujanji,
contohnya berdasarkan jantina atau bidang kepakaran, bagi memberi keselesaan

kepada pelajar semasa sesi kaunseling.

